Асноўнымі задачамі галоўнага ўпраўлення па ахове здароўя з’яўляюцца:
7.1. Рэалізацыя дзяржаўнай палітыкі ў галіне аховы здароўя насельніцтва і ажыццяўленне кіраўніцтва аховай здароўя Магілёўскай вобласці (далей – вобласць);
7.2. Забеспячэнне насельніцтва неабходнай медыцынскай дапамогай, уключаючы бясплатнае лячэнне ў дзяржаўных установах аховы здароўя;
7.3. Фарміраванне здаровага ладу жыцця насельніцтва;
7.3-1. Арганізацыя забеспячэння санітарна-эпідэміялагічнага дабрабыту насельніцтва;
(Пп. 7.3-1 уведзены рашэннем Магілёўскага аблвыканкама ад 25.06.2009 N 13-18)
7.4. Распрацоўка і рэалізацыя рэгіянальных медыцынскіх праграм па развіцці аховы здароўя;
7.5. Арганізацыя, умацаванне матэрыяльна-тэхнічнай базы, каардынацыя і метадычнае забеспячэнне дзейнасцi падведамных арганiзацый аховы здароўя вобласці, стварэнне неабходных вытворча-эканамічных і арганізацыйна-прававых умоў для іх эфектыўнага функцыянавання;
7.6. Выкананне іншых задач, прадугледжаных заканадаўствам Рэспублікі Беларусь.
 
Функцыямі галоўнага ўпраўлення па ахове здароўя з’яўляюцца:
8.1. Вывучэнне стану здароўя насельніцтва;
8.2. Распрацоўка і правядзенне мерапрыемстваў па прадухіленні захворванняў, зніжэння захворвання з часовай стратай працаздольнасці, першаснай інваліднасці і смяротнасці, павелічэнні працягласці жыцця насельніцтва;
8.3. Правядзенне мерапрыемстваў па ахове і ўмацаванні здароўя жанчын і дзяцей;
8.4. Арганізацыя медыка-сацыяльнай экспертызы і медыцынскай рэабілітацыі;
8.5. Удзел у размеркаванні маладых спецыялістаў, арганізацыя ўліку ўкамплектаванасці арганізацый аховы здароўя вобласці медыцынскімі і фармацэўтычнымі работнікамі;
8.6. Каардынацыя фінансавага забеспячэння дзейнасці падведамных арганiзацый аховы здароўя за кошт сродкаў мясцовых бюджэтаў;
8.7. Кіраванне падведамнымі арганізацыямі аховы здароўя;
8.8. Арганізацыя аказання медыцынскай дапамогі пацярпелым пры надзвычайных сітуацыях;
8.9. Арганізацыя супрацьэпідэмічных мерапрыемстваў пры ўзнікненні надзвычайных сітуацый;
8.10. Забеспячэнне кантролю за выкананнем у падведамных арганізацыях аховы здароўя заканадаўства аб ахове працы, прамысловай і пажарнай бяспекі;
8.11. Узаемадзеянне з мясцовымі выканаўчымі і распарадчымі органамі ў вырашэнні санітарна-эпідэміялагічных, эканамічных, сацыяльных і іншых пытанняў функцыянавання арганізацый аховы здароўя;
8.12. Ажыццяўленне ў адпаведнасці з заканадаўствам Рэспублікі Беларусь міжнароднага супрацоўніцтва ў галіне аховы здароўя;
8.13. Арганізацыя і правядзенне мерапрыемстваў па павышэнні ўзроўню гігіенічнага выхавання і навучання насельніцтва;
8.14. Ажыццяўленне кантролю за вядзеннем першаснага і бухгалтарскага ўліку ў падведамных арганізацыях аховы здароўя вобласці, атрыманне ад іх ва ўстаноўленым парадку аператыўнай статыстычнай і бухгалтарскай справаздачнасці, складанне зводных статыстычных і бухгалтарскіх справаздач, забеспячэнне своечасовага іх прадстаўлення ў адпаведныя органы;
8.15. Распрацоўка і прадстаўленне ва ўстаноўленым парадку ў аблвыканкам праектаў рашэнняў і распараджэнняў старшыні аблвыканкама па пытаннях аховы здароўя;
8.16. Разгляд зваротаў грамадзян у адпаведнасці з заканадаўствам Рэспублікі Беларусь, прыняцце мер па ўдасканаленні гэтай працы, вядзенне прыёму грамадзян па пытаннях, аднесеных да кампетэнцыі ўпраўлення;
8.17. Ажыццяўленне дзяржаўнай кадравай палітыкі, накіраванай на камплектаванне апарата кіравання, падведамных арганізацый аховы здароўя вобласці высокакваліфікаванымі спецыялістамі, фарміраванне рэзерву кіраўнічых кадраў, а таксама кантроль за падрыхтоўкай і павышэннем кваліфікацыі медыцынскіх і фармацэўтычных работнікаў і кіраўнікоў падведамных арганізацый аховы здароўя вобласці;
8.18. Арганізацыя атэстацыі работнікаў апарата кіравання і кіраўнікоў падведамных арганізацый аховы здароўя;
8.19. Укараненне новых арганізацыйных формаў аказання медыцынскай дапамогі насельніцтву, распаўсюджванне перадавога вопыту работы арганізацый аховы здароўя;
8.20. Прадастаўленне аблвыканкаму і фінансавым органам справаздач аб выкананні каштарысаў расходаў і іншай інфармацыі аб дзейнасці падведамных арганізацый аховы здароўя;
8.21. Ажыццяўленне кантролю за парадкам прадастаўлення платных медыцынскіх паслуг насельніцтву і захаваннем санітарна-эпідэміялагічнага заканадаўства ў падведамных арганізацыях аховы здароўя;
8.22. Забеспячэнне ў адпаведнасці з заканадаўствам правядзення рэвізій і праверак фінансава-гаспадарчай дзейнасці падведамных арганізацый аховы здароўя, ажыццяўленне мерапрыемстваў па захаванні дзяржаўнай уласнасці;
8.22-1. Апека і папячыцельства асоб, прызнаных ва ўстаноўленым парадку недзеяздольнымі, а таксама асоб, прызнаных абмежавана дзеяздольнымi з прычыны злоўжывання спіртнымі напоямі, наркатычнымі сродкамі або псіхатропнымі рэчывамі;
(Пп. 8.22-1 уведзены рашэннем Магілёўскага аблвыканкама ад 25.06.2009 N 13-18)
8.22-2. Ажыццяўленне ў парадку, устаноўленым заканадаўствам, кантролю за дзейнасцю юрыдычных асоб і індывідуальных прадпрымальнікаў, якія ажыццяўляюць медыцынскую і фармацэўтычную дзейнасць на тэрыторыі вобласці;
(Пп. 8.22-2 уведзены рашэннем Магілёўскага аблвыканкама ад 25.06.2009 N 13-18)
8.23. Выкананне іншых функцый, прадугледжаных заканадаўствам Рэспублікі Беларусь.
 

